
Estas unidades didácticas dixitais desenvolvéronse como parte do Proxecto de 

Educación Dixital E-DIXGAL da Consellería de Educación, Cultura e Ordenación 

universitaria da Xunta de Galicia. 

O proxecto Educación Dixital (E-DIXGAL) ten como obxectivo favorecer a incorporación 

xeneralizada das tecnoloxías da información e da comunicación (TIC) no 

desenvolvemento da actividade educativa, facilitando aos centros adscritos á Rede 

Abalar a dispoñibilidade de libros e outros materiais dixitais cos que poidan 

desenvolver o seu proxecto na totalidade do currículo de 5º de Educación Primaria no 

curso 2014/15, ampliándose a outros cursos e etapas nos anos seguintes. 

Neste manual explicarase a estrutura e as claves para o manexo das Unidades 

Didácticas Dixitais na aula. 

1. Que son as Unidades Didácticas Dixitais? 

As Unidades Didácticas Dixitais son cada un dos temas que conforman unha materia. É 

dicir, unha materia compoñerase de diferentes unidades didácticas dixitales que se 

organizarán dentro do Entorno Virtual de Aprendizaxe (EVA). 

As materias que disporán de Unidades didácticas Dixitais en 5º de Primaria son as 

seguintes: 

Materia Nº de Unidades Didácticas 
Dixitais (temas) 

Idiomas dispoñibles 

Matemáticas 12 Español 
Lingua Galega e Literatura 12 Galego 
Lingua Castelá e Literatura 12 Español 
Ciencias da Natureza 12 Galego 
Ciencias Sociais 9 Galego 
Lingua Estranxeira: Inglés 6 Inglés 
Lingua Estranxeira: Francés 6 Francés 
Valores Sociais e Cívicos 6 Galego 
Educación Física 6 Español 
Relixión 9 Español 
Educación Artística 6 Español 

 

Cada unha destas unidades didácticas conta co seu propio seguimento e avaliación no 

Entorno Virtual de Aprendizaxe. 

Modelo pedagóxico 

 

Estas unidades seguen un modelo pedagóxico que ten os seguintes piares: 

 

 Actividades prácticas orientadas ás intelixencias múltiples, é dicir, que se 

incorporou unha ampla variedade  de actividades dirixidas a potenciar as 

distintas formas de aprendizaxe na aula e as diferentes intelixencias que pode 

ter cada un dos alumnos. Presentamos actividades orientadas á intelixencia 

musical, corporal e cinética, intelixencia social… 

 

 
 

 Atención á diversidade na aula incorporando actividades para fomentar a 

interculturalidade e para a integración das diferencias funcionais dos alumnos. 

 Actividades grupais para a adquisición de competencias como o traballo en 

equipo, a delegación ou o pensamento crítico. 

 Secuenciación dos contidos do expositivo ao práctico e do práctico ao 

expositivo. 

 
 

 Gamificación para motivar ao alumno cun reto común a toda a unidade. 

Procúrase que os alumnos constrúan o seu propio coñecemento mediante 

unha actividade que lles convida a descubrir unha personaxe, un cadro ou a 

saber máis sobre un determinado tema. 

 Transversalidade dos contidos, vincúlanse as diferentes materias con 

actividades que axudan á conexión dos coñecementos. 

 

Actividade dunha unidade de educación artística 

 Pertinencia dos recursos multimedia que se incorporan buscando a súa 

orientación didáctica e a súa utilidade para o alumno. 

 

 
  

2. Estrutura das Unidades Didácticas Dixitais 

Todas as unidades teñen unha estrutura xeral común: 

 

 Páxina de portada, na que se fai unha breve introdución ao tema e se dá paso 

ao índice da unidade, que permite o acceso aos contidos de forma rápida e 

intuitiva.  

Como se pode ver na imaxe, a páxina de portada dispón dunha cabeceira que permite 

coñecer o nivel, a materia e o título da Unidade Didáctica. Desde esta cabeceira, tamén 

se poderá seleccionar o idioma da unidade nas materias que estean dispoñibles en 

galego e en castelán. 

 

 
As unidades adoitan comezar cun bloque inicial que contén una serie de preguntas de 

reflexión, deseñadas para xerar curiosidade no alumno e que lle axudan a comprender 

os obxectivos que se perseguen en cada tema. 

 

O apartado de introdución ofrece unha reflexión xeral dos contidos que se van ver na 

unidade. 

 

Para rematar, nesta páxina de portada o alumno pode coñecer o título dos apartados 

do tema. Ao premer sobre cada un deles, accederá ao apartado correspondente. 

 

 Apartados de contidos. O espazo onde se desenvolven os contidos da unidade 

didáctica. 

A navegación polas unidades didácticas resulta moi intuitiva, xa que se asemella á dun 

libro. O avance a través dos contidos realízase cunha navegación similar á dunha 

páxina web. 

 



Manual para o docente 
Unidades Didácticas Dixitais 

Proxecto Educación Dixital E-DIXGAL 

 

 
10 

Ao chegar ao final de cada apartado pódense ver botóns de navegación para avanzar 

ao seguinte apartado ou retroceder ao anterior.  

 

Para facilitar aínda máis a navegación, o alumno e o profesor terán sempre en pantalla 

un menú simplificado de navegación co número de cada apartado. Deste xeito, pódese 

entrar en calquera deles rapidamente. 

A través deste menú simplificado, tamén se pode regresar á páxina de portada (a icona 

con forma de casa). Premendo sobre o botón “Menú”, podemos despregar o menú 

completo para lembrar o título exacto de cada apartado. 

 

 
 

 Columna de recursos de apoio. Esta columna inclúe información 

complementaria e elementos de apoio ao contido exposto. Sempre permanece 

visible, polo que se pode acceder a estes recursos en calquera momento e 

desde calquera apartado. 

Adoita estar dotado dos seguintes recursos: 

 

o Glosario interactivo, que permite ao alumno comprender o significado 

de determinados conceptos.  

 
 

Tamén se pode acceder ao glosario desde o propio contido, premendo 

nas palabras coloreadas en azul. 

 
 

o Galería de imaxes e multimedia, onde se recompilan os recursos 

multimedia máis destacados da unidade. 

 
o Ligazóns web, que contén enlaces relacionados cos contidos da 

unidade. 

3. Tipos de contidos e recursos didácticos 

Todas as unidades contan con contidos estruturados pedagoxicamente: 

 Textos, onde se desenvolve o contido troncal de cada unidade. 

 Seccións destacadas, que serven para reforzar información importante ou para 

propoñer dinámicas de aula ao alumno. 

 Imaxes, que servirán ao alumno de ilustración e axuda visual para a 

comprensión dos conceptos da unidade. 

 Actividades de aula, formuladas tendo en conta as intelixencias múltiples. 

Estas actividades non son multimedia, senón que se elaboran para realizarse na 

dinámica diaria da clase. Tamén poderán ser presentadas de forma grupal, para 

fomentar o traballo en equipo, ou de forma gamificada, en forma de 

adiviñanzas ou enigmas. 

Ademais, segundo a materia e a unidade, podemos atoparnos con diferentes tipos de 

recursos multimedia, como: 

 Audios, para favorecer a comprensión textual e para completar elementos 

teóricos. No caso da ensinanza de idiomas, utilízanse para desenvolver as 

actividades de comprensión e expresión oral e inclúense, polo tanto, en moitas 

das actividades. 

 Vídeos, con explicacións didácticas ou demostracións (por exemplo, en 

unidades de música) e para a práctica de idiomas. 

 Ligazóns externas. Os contidos de texto inclúen enlaces a recursos online, 

como páxinas web, vídeos e elementos multimedia complementarios, que 

axuden ao alumno a investigar ou a resolver unha actividade. Tamén se utilizan 

como apoio e exemplo dos contidos da unidade. 

Para poder acceder a estes contidos externos online, débese navegar con 

conexión a Internet. No modo desconectado, os recursos online non estarán 

dispoñibles, xa que se trata de recursos que están aloxados na Rede. 

 Cada unidade tamén incorpora actividades interactivas, coas que o alumno 

porá en práctica os seus coñecementos. 

Estas actividades poderán ser de diversos tipos: 

o frechas,  

 

o arrastrables,  

 

o resposta simple e resposta múltiple, 

o verdadeiro/falso, 

 

o combos despregables, 

 
o autocompletar. 

Todas as actividades interactivas dispoñen dun botón de comprobación así como dun 

feedback positivo e negativo, nos que se lle indica ao alumno se a súa resposta foi 

acertada ou non. 

As unidades didácticas incorporan un último apartado de avaliación con este tipo de 

actividades interactivas. As respostas que o alumno dea nestas actividades do último 

apartado, enviarán información ao Entorno Virtual de Aprendizaxe, baixo as seguintes 

premisas: 

• Non se activará o botón de “comprobar” a resposta, ata que o alumno 

non cubra todas as respostas da pregunta. 

• Non se activará o botón “Solución” ata que se teñan completado os 3 

intentos dos que dispón o alumno ou ata que se dea unha solución 

correcta. 

• O alumno poderá realizar as actividades interactivas todas as veces que 

queira. 

• En cambio, o Entorno Virtual de Aprendizaxe rexistrará a puntuación 

máis alta que tivese nos tres primeiros intentos. 

Todas as actividades interactivas son autoavaliativas, e servirán de repaso, reforzo e 

ampliación para o alumno. Evidentemente, estas actividades non substitúen ás probas, 

traballos e exames de avaliación que o profesor deberá realizar aos seus alumnos, pero 

os datos que rexistren no Entorno Virtual de Aprendizaxe, serviranlle ao docente para 

coñecer o grao de asimilación de contidos das unidades didácticas e o progreso do 

alumno na aula. 

4. Guía didáctica do profesor 

O profesor poderá acceder a unha versión ampliada de cada unidade. A través deste 

botón  (que está situado na parte superior dereita das unidades didácticas), o 

docente poderá ver a guía didáctica, onde atopará os obxectivos e as orientacións 

metodolóxicas xerais da unidade. Toda a información pertencente á guía didáctica do 

profesor aparecerá en cor rosa, e distinguirase claramente do resto de información da 

unidade. 



Manual para o docente 
Unidades Didácticas Dixitais 

Proxecto Educación Dixital E-DIXGAL 

 

 
16 

 

A meirande parte das actividades da aula que se presentan nas unidades didácticas, 

tamén incorporan comentarios, axudas e recomendacións para a súa utilización 

didáctica por parte do docente. 

 

5. Tecnoloxía das Unidades Didácticas 

En relación á tecnoloxía das unidades didácticas, téñense desenvolvido seguindo o 

estándar HTML5. Ademais, adáptanse ao ancho do dispositivo no que se estea 

navegando, o que permite ter un único deseño para PC e tabletas, tanto en vertical 

como en horizontal. Son compatibles con diferentes dispositivos iPad e tabletas 

Android, pizarra dixital e ordenador, así como diferentes navegadores web (Mozilla 

Firefox, Internet Explorer, Safari, Opera, etc). 

 

 

 


